
Kenyataan Privasi 

Pengumpulan maklumat peribadi – Pemprosesan 

Penumpang Lanjutan (Advance Passenger 

Processing) 

Mengikut undang-undang, semua pengendali penerbangan antarabangsa ke dan dari Australia mesti 

melengkapkan pelaporan Pemprosesan Penumpang Lanjutan (APP) penumpang dan anak kapal. Sistem 

penerbangan mengumpul maklumat peribadi anda melalui proses daftar masuk bagi pihak Jabatan Hal 

Ehwal Australia (Jabatan) dan memberikannya kepada Jabatan.  

Jabatan ini menggunakan maklumat peribadi anda untuk membantu proses pelepasan sempadan untuk 

masuk atau berlepas dari Australia. Pengumpulan maklumat ini dibenarkan di bawah Seksyen 245L dan 

245LA Migration Act 1958. 

Maklumat peribadi yang dikumpulkan pada masa ini akan digunakan untuk mengesahkan maklumat peribadi 

yang diberikan oleh anda pada masa anda memohon visa untuk pergi dan masuk ke Australia dan/atau 

mengesahkan bahawa anda sedang dalam perjalanan menggunakan dokumen perjalanan yang sah. 

Jabatan boleh memberikan maklumat peribadi anda kepada entiti lain dan agensi kerajaan seperti yang 

diperlukan atau dibenarkan di bawah undang-undang Australia. Kegagalan untuk memberikan maklumat 

peribadi anda mungkin bermakna anda tidak dapat melakukan perjalanan.  

Maklumat peribadi dikendalikan oleh Jabatan selaras dengan Prinsip Privasi Australia dalam Privacy Act 

1988. Untuk maklumat terperinci bagaimana maklumat peribadi anda boleh dikumpulkan, digunakan, dan 

didedahkan, sila merujuk kepada Borang 1442i – Privacy Notice (Notis privasi) pada 

www.homeaffairs.gov.au. 

Maklumat tentang bagaimana anda boleh mengakses dan membetulkan maklumat peribadi anda juga boleh 

didapati di laman web Jabatan. 

Jika anda ingin memberi maklum balas dalam bentuk pujian, aduan atau cadangan, sila kunjungi 

www.homeaffairs.gov.au/about/contact/provide-feedback. 

